
Аннотация 

Мақолада микробиологиянинг ютуқлари, тирик ҳужайралар ёрдамида инсон учун муҳим бўлган 
моддалар ва озиқ-овқат маҳсулотлари ишлаб чиқариш усуллари баён қилинган ҳамда озиқ-овқат 
микробиологияси ва биотехнологияси фанини ўқитишнинг назарий масалалари ва мустақил таълимни 
ташкил этишнинг шакли ва мазмуни берилган. 

Аннотация 
            В статье описаны достижения микробиологии, способы получения важных для человека веществ и 
пищевых продуктов с использованием живых клеток, а также теоретические вопросы преподавания 
предмета «Пищевая микробиология и биотехнология», форма и содержание самостоятельного обучения. 

Annotation 
           The article describes the achievements of microbiology, methods of production of substances and food products 
important for humans using living cells, as well as theoretical issues of teaching the subject "Food Microbiology and 
Biotechnology" and the form and content of independent education. 

Аҳоли сони кун сайин ошиб бораётган 

ҳозирги замонда инсоният олдидаги турган 
муаммолардан бири – бу, озуқа 
маҳсулотларини ишлаб чиқариш ҳажмини 
ошириш ва озиқ-овқат саноатини хом ашё 
билан таъминлаш. 

Техник микробиологиянинг ютуқлари 
тирик ҳужайралар ёрдамида инсон учун муҳим 
бўлган моддалар ва озиқ-овқат маҳсулотлари 
ишлаб чиқариш усулларини баён қилган ҳамда 
ўрганадиган фан - биотехнологиянинг 
яратилиши учун асос бўлди. Ген муҳандислиги 
биотехнологиянинг бир бўлими бўлиб, бугунги 
кунда микроорганизмларни исталган 
(мақсадли) конструкция қилиш ҳисобланади. 

Намунавий ўқув дастурларида мустақил 
таълим олишга катта эътибор  қаратилмоқда. 

Шу нуқтаи назардан биз ўз илмий-педагогик 
ёндашувимизни мустақил таълим олишни 
озиқ-овқат микробиологияси ва 
биотехнологияси фани асосида таҳлил 
қилишга қаратдик.  

Шахсга йўналтирилган ўқитиш 
технологияларининг моҳияти ва тамойиллари 
қуйидагилардан       иборат: 

муаммоли ўқитиш технологияси; 
индивидуаллашган ўқитиш технологияси; 
табақалаштирилган ўқитиш 

технологияси; 
компьютерли ўқитиш технологияси; 
ишбилармонлик ўйинлари технологияси. 
         Ҳозирги кунда барча ўқитувчилар қатори 
биология, кимё, микробиология ўқитувчилари 
олдида ҳам таълим методларини 

такомиллаштириш, ўқитиш сифатини яхшилаш 
каби вазифалар турибди. Шунга кўра, 
микробиология курсини ўқитаётган ҳар бир 
биология ўқитувчисининг олдида турган муҳим 
вазифа талабаларга ўқув ишчи материали 
асосида чуқур ва мустаҳкам билим бериш 
билан бирга уларнинг билимини доимо 
кенгайтириб боришдан иборат бўлиши керак. 
        Шунингдек, ўқитувчи ўқув ишчи дастури 
материалини дарслик бўйича ўтиш билан 
чегараланиб қолмай, балки талабаларга 
назарий билим бериш ва уларда амалий 
ишларни бажара оладиган малака ҳосил 
қилиш масаласига ҳам эътибор бермоғи керак. 
Бунинг учун талабаларнинг ушбу фан курсидан 
эгаллаган билимларига асосланган ҳолда 
турли амалий машғулотларни ташкил қилиш 
керак бўлади. 
        Амалий машғулотларнинг шаклларидан 
бири мустақил ишдир. Мустақил ишни ташкил 
этиш орқали талабаларда мустақил фикр 
юритиш қобилиятини ривожлантириш, амалий 
ва лаборатория ишларини бажара оладиган 
малака ҳосил қилиш мумкин бўлади. 
Микробиология ва озиқ-овқат микробиологияси 
ва биотехнологияси фанларини ўтиш 
жараёнида талабаларни турли мустақил 
ишларга жалб қилиш орқали ҳосил қилинган 
кўникма ва малакалардан кейинчалик қишлоқ 
хўжалигининг айрим соҳаларидан ҳамда озиқ-
овқат маҳсулотлари тайёрлаш саноатида 
фойдаланиш кўзда тутилади. Талабалар 
қишлоқ хўжалиги экинлари ва озиқ-овқат 
маҳсулотларида юзага келадиган 
касалликларни кузатишни мустақил бажариш 
ва тегишли хулоса чиқариш орқали, турмушда, 
қишлоқ хўжалигида ва озиқ-овқат саноатида 
қўллашни билишлари керак. 

Ўқув фаннинг долзарблиги ва олий 
касбий таълимдаги ўрни 

Ушбу фан дастури,озиқ-овқат 
микробиологияси ва биотехнологияси 
фанининг тарихи, ривожланиш босқичлари, 
келажаги ва истиқболли режалардан келиб 
чиққан ҳолда, микроорганизмларнинг 
табиатдаги ва халқ хўжалигидаги аҳамияти, 
морфология ва физиологияси, модда 
алмашинуви, кимёвий таркиби, озиқланиши ва 
уларга ташқи муҳитнинг таъсирини, озиқ-овқат 
ҳамда ичимликлар микробиологияси ва 
биотехнологияси ҳақида тушунча бериш  ва шу 
билан бирга патоген микроорганизмлар 
келтириб чиқарадиган озиқ-овқат касалликлари 
ва уларнинг келиб чиқишини олдини олиш 
йўлларини тушунтиришни қамраб олади. 

Микробиология, озиқ-овқат 
микробиологияси ва биотехнологияси фанлари 

умумкасбий фанлар блокига киритилган курс 
ҳисобланиб, 2- ва 3- босқичларда ўқитилиши 
мақсадга мувофиқдир. Озиқ-овқат 
микробиологияси ва биотехнологияси фани  
касб таълими (озиқ-овқат технологияси 
(маҳсулот турлари бўйича)), биотехнология 
(озиқ-овқат, озуқа, кимё ва қишлоқ хўжалиги), 
озиқ-овқат технологияси (гўшт-сут ва консерва 
маҳсулотлари); (дон маҳсулотлари); (ёғ-мой 
маҳсулотлари); (қанд ва бижғиш 
маҳсулотлари); (нон, макарон, қандолатчилик 
маҳсулотлари); (озиқ-овқат хавфсизлиги) 
ҳамда хизматлар соҳаси (овқатланишни 
ташкил этиш ва сервис) бакалавриат таълим 
йўналишларида ўқитилади. Мазкур фан бошқа 
умумкасбий фанларнинг назарий ва услубий 
асосини ташкил қилиб, ўз ривожида 
умумкасбий ҳамда мутахассислик фанлари 
учун замин бўлиб хизмат қилади. 

 
Микробиология, озиқ-овқат 

микробиологияси ва 
биотехнологияси фанларидан 

мустақил ишлар классификацияси, 
шакл ва услублари. 

 
Микробиология, озиқ-овқат 

микробиологияси ва биотехнологияси 
фанларидан талабаларга билим 
бериш ва уларда амалий малакалар 
ҳосил қилишнинг бир қанча тадбир ва 
воситалари мавжуд. Булардан энг 
муҳими мустақил ишларни ташкил 
этишдир. Бу фанни ўқитишда 
мустақил ишларни ташкил қилиш 
орқали талабаларнинг фикрлаш ва 
билиш фаолияти ривожла нтирилади. 
Талаба мустақил ишни дарсда ва 
дарсдан ташқарида ўрганиши ва 
таҳлил эта олиши лозим. 

Бундай таҳлил муайян мавзуни 
ўзлаштиришда тегишли мустақил 
ишни бажариш  имконини беради. 
Талаба ташкил қилинадиган мустақил 
ишнинг мазмунини англаб етса, 
ишнинг мақсади равшанлашади. 

Мустақил таълим иши услубий 
кўрсатмаси Ўзбекистон Республикаси 
Олий ва ўрта махсус таълим 
вазирлиги томонидан  тасдиқланган 
намунавий  ўқув режа асосида 
тузилади. 

Мустақил таълим иши услубий 
кўрсатмаси Фарғона политехника 
институти кимё-технология 
факультетида таълим олаётган 
"Озиқ-овқат технологияси" йўналиши 

талабалари томонидан 
микробиология, озиқ-овқат 
микробиологияси ва биотехнологияси 
фанларидан мустақил таълим ишини 
бажариш учун кўрсатма сифатида 
тавсия этилади. 

Мазкур услубий кўрсатма 
5441100- "Озиқ-овқат технологияси" 
(ёғ ва мой маҳсулотлари) йўналиши 
бўйича таълим олаётган бакалавр 
талабаларига мўлжалланган бўлиб, 
ўқитишнинг янги Давлат таълим 
стандартига ва намунавий ишчи ўқув 
дастурига асосланган ҳолда 
тузилган. 

Ушбу ўқув кўрсатма талабаларга 
мустақил таълим ишларини амалда 
бажариш ишларида йўл-йўриқ 
кўрсатади ва мустақил таълим 
ишида - талаба институтда олган 
назарий билимлари ва ушбу фан 
бўйича лаборатория ишларига 
тайёргарлик кўриш асосида бажаради. 

Мустақил ишни тайёрлаш 
формаси 

Микробиология, озиқ-овқат 
микробиологияси ва биотехнологияси  
фанларидан ташкил қилинадиган 
мустақил ўқишнинг ташкилий 
формаси турлича бўлиб, улар ўзининг 
айрим томонлари билан фарқ қилса-
да, лекин асосий мазмуни ва 
мақсадида ўқув - тарбия ишлари 
ётади. Ушбу фан бўйича амалга 
ошириладиган мустақил ўқишни 4 та 
ташкилий шаклга ажратади: 

1. Дарс жараёнида ташкил 
қилинадиган мустақил ўқиш. 

2. Дарс жараёнидан ташқарида 
ташкил қилинадиган мустақил ўқиш. 

3.Ўқув хонасидан ташқарида 
ташкил қилинадиган мустақил ўқиш.  
     4.Институтдан ташқари вақтда 
ташкил қилинадиган мустақил ўқиш. 

Талабаларнинг мустақил ўқишини 
қайси шаклда ташкил қилинишидан  
қатъи назар, у умумпедагогик 
талабларга жавоб бериши керак. Бу 
ишларни бажаришда ўқитувчи 
қуйидагиларга  эътибор бериши 
лозим: 

1.Микроорганизмлар ҳаётига оид 
турли адабиётларни тизимли 
равишда танлаб бориш. 

2.Танланган адабиётлар билан 
талабаларни таъминлаб туриш. 

3.Талабаларнинг мустақил 
ўқишларини кузатиш. 

4.Талабалар томонидан 
тайёрланган материаллар мазмунини 
бошқа талабалар орасида эшитиб  
бориш ва бошқалар. 

Дарс жараёнида мустақил ишлар 
самарадорлигини ошириш учун 
талабага ўқитувчи қисқа ва аниқ 
йўлланма бериши, ўқитувчи 
томонидан ўз вақтида кузатиб 
борилиши ва якунланиши лозим. 
Шунингдек, дарсдан ташқари вақтда 
бажариладиган мустақил ишларни 
ташкил этиш олдиндан 
режалаштирилган бўлиши керак. Бу 
турдаги ишларнинг мақсади ва уни 
бошқариш юзасидан йўлланма 
ўқитувчи томонидан берилади. 

Дарсдан ташқари бажариладиган 
мустақил ишлар микробиология 
кабинетларида, кутубхоналарда, 
саноат корхоналарида, экинзор ва 
боғларда олиб борилиши туфайли, 
ўқув-тарбия ишларини ўз ичига олади. 
Шунга кўра, дарсдан ташқари 
мустақил ишларни режалаштиришда, 
талабаларнинг нутқини ўстириш, 
кузатувчанлик, амалий ишларни 
бажара оладиган малака ва кўникма 
ҳосил қилиш каби хусусиятларни 
шакллантиришни ҳисобга олиш лозим. 

Бундан ташқари, мустақил ишлар 
мавзуларини белгилашда, 
талабаларни ортиқча банд 
қилмасликка ва вақти-вақти билан 
ҳисоботларни эшитиб боришга ҳам 
эътибор берилади. 

Мустақил ишларнинг 
бажарилишида адабиётлар билан 
ишлаш, кузатиш ва тажриба турлари 
мавжуд. 

Кузатиш – бу, микроорганизмлар 
ривожланишида содир бўладиган 
турли ўзгаришлар, уларнинг ҳаёт 
кечиришларига ташқи омилларнинг 
таъсири, ҳаёт кечириши, кўпайиши, 
фойдасини ёки зарарини аниқлаш учун 
ўқитувчи раҳбарлигида талабанинг 
онгли равишда ёндашишидан иборат. 

Тажриба -  талабаларнинг 
микроорганизмлар ҳаётига оид турли 
кузатишлар олиб боришдан иборат 
бўлиб, бу ишларни қандай амалга 
ошириш ва қандай якунлаш ҳақида 
йўл-йўриқ беради. 

Адабиётлар билан ишлаш – бу, 
фанга оид барча адабиётлар, дарслик 
ва ўқув-услубий қўлланмалар асосида 
мустақил ишни амалга оширишдан 

иборат бўлиб, бунда талаба маълум 
илмий маъруза асосида илмий- ижодий 
реферат, амалий ва лаборатория 
машғулотларига тайёргарлик кўриб, 
ёзма ҳисоботлар тайёрлайди. 

Демак, мустақил ишлар ўзининг 
шакли, мазмуни ва хусусиятлари 
билан бир-биридан фарқ қилади, унинг 
асосида ўқув-тарбия ишлари ётади, 
мустақил ишни бажаришда суҳбат, 
ҳикоя, маъруза, амалий ва 
лаборатория иши услубларидан 
фойдаланилади. 

Дарсдаги мустақил ишлар, янги билим 
олишдаги илгари олинган билимларга 
асосланиб, ташкил қилинадиган кўникма ва 
малака ҳосил қилишга оид ва бошқа мустақил 
ишларни ўз ичига олади ва бунда қуйидагилар 
инобатга олинади: кузатиш, таққослаш, амалий 
ва лаборатория машғулотлари дарслик ва 
адабиётлар билан ишлаш. 

Кузатиш: талабалар дарс давомида 
ўтилган янги мавзуга оид у ёки бу 
микроорганизмнинг тузилиши, ҳаракатланиши, 
озиқланиши, таъсирланиши, ўхшаш томонлари 
ёки фарқини кузатиб, тегишли хулоса 
чиқаради. Бунда лупа, микроскоп, кўргазмали 
қуроллардан фойдаланилади. 

Таққослаш: талабалар мавзу 
материалларини бир-бирига таққослаб 
ўрганади. Бунда микроорганизмларнинг турли-
туманлиги эътиборга олинади. 

Лаборатория машғулоти: календарь 
режа бўйича ўтиладиган ва илгари ўтилган 
лаборатория машғулотларини бажарадилар. 
Лаборатория машғулоти талабаларни 
мустақил ишлашга ўргатади. Мустақил 
ишлашни ўргатиш мақсадида, ўқитувчи 
томонидан талабалар гуруҳларга бўлиниб, ҳар 
қайси гуруҳга алоҳида топшириқ берилади. 
Бунинг учун талабалар лаборатория 
машғулотига олдиндан тайёргарлик кўрган 
бўлиши лозим. 

Дарслик ва адабиёт билан ишлаш – 
микробиология, озиқ-овқат микробиологияси 
ва биотехнологияси фанлариидан бирор 
синфга оид микроорганизмлар  юзасидан 
тегишли маълумот олингандан кейин  
талабалар билимини қайта тиклаш ва 
мустаҳкамлаш мақсадида  дарслик ва бошқа 
тегишли илмий-оммабоп адабиётлардан 
фойдаланиш бўйича мустақил ишлар ташкил 
қилинади. Шу билан бирга талабалар дарсда 
ва дарсдан ташқарида, дарслик ва бошқа 
адабиётлардан фойдаланиш бўйича  тегишли 
қобилият ҳамда малака ҳосил қилиш учун 
саволларга жавоб топишлари  учун  диаграмма 

ва схемалар чизиш, савол тузиш, маъруза ва 
рефератлар тайёрлаш каби  мустақил 
ишларни бажарадилар. 

Мустақил ишни тайёрлаш шакллари. 
Микробиология, озиқ-овқат 

микробиологияси ва биотехнологияси 
фанларидан талабаларнинг мустақил 
ўқишларини ташкил қилиш дастур ва маҳаллий 
материалларни кенгроқ ўрганиш имконини 
беради. 

Микробиология, озиқ-овқат 
микробиологияси ва биотехнологияси фанидан 
талабаларнинг мустақил ўқишларини ташкил 
қилиш   ва уни тизимли олиб бориш қуйидаги 
ўқув-тарбия ишларини амалга оширишга 
ёрдам беради. Чунончи, талабаларнинг китоб 
билан ишлаш ва фикрлаш қобилиятларини 
ривожлантириш, билим доирасини 
кенгайтириш, маҳаллий материалларни 
кенгроқ ўрганиш, фойдали ва зарарли 
микроорганизмларнинг ҳаёти, тузилиши, 
кўпайиши ҳақида тўлиқ маълумотга эга 
бўлишлари ва бошқалар. 

Фан ўқитувчисидан ушбу фандан 
мустақил ўқишни ташкил қилиш орқали 
талабаларнинг онгида микробиологик 
тушунчаларни шакллантириш ва уларнинг 
психологиясини ўрганиш талаб қилинади. 

Талабаларнинг мустақил ўқишларини 
ташкил қилиш орқали микробиологик 
тушунчаларни шакллантириб бориш 
микроорганизмлар классификациясига 
мувофиқ амалга оширилади. Бу, ўз навбатида, 
талабаларда микроорганизмнинг бир 
бутунлиги, унинг функциялари, анатомия ва 
физиологияси, уларнинг ўхшашлик ва фарқ 
қиладиган хусусияти, тарихий тараққиёти, 
микроорганизмларнинг яшаш муҳитига 
мослашиши ва бошқаларнинг шаклланиб 
боришида муҳим роль ўйнайди. Натижада, 
талабаларнинг билиш фаолияти фаоллашади. 
Бу, ўз навбатида, дастур материалини 
чуқурроқ ўрганишга имконият яратади. 

Ўзбекистоннинг жаҳон озиқ-овқат 
ишлаб чиқариш бозоридаги ўрни тобора 
мустахкамлланаётган бир пайтда, 
рақобатбардош озиқ-овқат махсулотларини 
ишлаб чиқариш юқори малакали муҳандис, 
техник кадрларга бевосита боғлиқ. Шуни 
назарда тутган холда деярли аналоги 
бўлмаган Ўзбекистон Республикасининг 
”Таълим тўғрисида”ги Қонуни ва Кадрлар 
тайёрлаш миллий дастурида таълим-тарбия 
бериш, касб-ҳунар ўргатишнинг ҳуқуқий 
асослари белгилаб берилган. Республикамиз 
таълим соҳасида ислоҳотларнинг босқичма-
босқич амалга оширилаётган ҳозирги даврда 



  ИЛМИЙ АХБОРОТ 
 

 178 2021/№6 
 

Кадрлар тайёрлаш миллий дастури 
талабларидан ва ислоҳотнинг бош мақсадидан 
келиб чиққан ҳолда, олий таълим 
муассасалари талабаларида муайян ўқув 
ишларини мустақил равишда бажариш, 
керакли маҳсулотларни излаб топиш ва таҳлил 
қилишга ва ўргатиш ҳамда шу асосда 
маъсулиятли ечимлар қабул қилиш 
кўникмаларини шакллантириш ва 
ривожлантириш вазифа қилиб қўйилган. 
Республикамизда сифатли маҳсулотлар 
ишлаб чиқариш мақсадида юртимиз равнақи 
учун хизмат қиладиган олий таълим 
муассасаларида фаолият олиб бораётган 
кадрларни қайта тайёрлаш ва малакасини 
ошириш тўғрисида Ўзбекистон Республикаси 
Президентининг “Олий таълим раҳбарлари ва 
педагогик кадрларни қайта тайёрлаш ва 
малакасини ошириш тизмини янада 
такомиллаштириш чора-тадбирлари 
тўғрисида”ги 2015 йилнинг 12 июнь куни чиққан 
ПФ-4732 сонли Фармони қабул қилинган. 

Мустақил таълимни ташкил этишнинг 
шакли ва мазмуни 

Талаба мустақил таълимининг асосий 
мақсади – ўқитувчининг раҳбарлиги ва 
назоратида муайян ўқув ишларини мустақил 
равишда бажариш учун билим ва 

кўникмаларни шакллантириш ва 
ривожлантириш. 

Талабанинг мустақил таълимини 
ташкил этишда қуйидаги шакллардан 
фойдаланилади: 

 айрим назарий мавзуларни ўқув 
адабиётлари ёрдамида мустақил ўзлаштириш 

 берилган мавзулар бўйича ахборот 
(реферат) тайёрлаш 

 назарий билимларни амалиётда 
қўллаш 

 макет, модель ва намуналар яратиш 
 илмий мақола, анжуманга маъруза 

тайёрлаш ва ҳоказо. 
Уй вазифаларини текшириш ва баҳолаш 

амалий машғулот олиб борувчи ўқитувчи 
томонидан, конспектларни ва мавзуни 
ўзлаштириш даражасини текшириш ва 
баҳолаш  эса маъруза дарсларини олиб 
борувчи ўқитувчи томонидан амалга 
оширилади. 
      Хулоса қилиб шуни айтиш керакки, ушбу 
мақолада келтирилган таҳлиллар мустақил 
таълим иши талаба институтда олган назарий 
ва ушбу фан бўйича лаборатория ишларига 
тайёргарлик кўриш асосида бажарилади ва 
амалда бажариш ишларида йўл-йўриқ 
кўрсатади, деб ҳисоблаймиз.

